
muwah mita yaba yaya mu sinsi

utux ryax, masu ku binruwan gaku, naki musa sali 1 Yuraw ga, niyal

hngayang suru 1 sinsi, sinsi, “Yuraw, ini na ki.”

Yuraw, “ha? nanu?” mnakux lungan ni Yuraw, sinsi, “musa su sali ga,

mnama kmayal cikay yaba yaya su. kayal maha u gbiyan suxan ga, muwah
kuzing mita yaba yaya su, kya la 1 mpitu tmucing ga ptehuk kuzing.”

Yuraw, “ha?” mkux r’yas ni Yuraw.

“aw! kyalaw mu lama.”

mnkux lungan ni Yuraw, baha hmswa esi tbah ku kay ni sinsi maha u
muwah kuzing mita yaba yaya su.

kinsuxan, tmasu miru sku gako ru wayal kwara seto la. gbiyan nasa,
suru kingabi sali ni Yuraw lga, kyalun lawzi Yuraw yaba yaya nya.

Yuraw, “yaba yaya, muwah kisa sinsi mu yo!”, syukun yaba, “ba’un
mu, laxi inkux, p’aki sami Sali”, “kuzing ru yaya ga, nagun miyan sinsi su,

laxy inkux.” pungan ni Yuraw lga, was-- maha lungan, esi nya ga wayal

yengyan yaba ki yaya la.

kyala mpitu tmucing, niyal balay mhtu muwah sinsi la, niya sbaysan
utux bzinah sinsi muwah, sazing naha niyal. memaw ma’as ru thhaylaw
yaba yaya ni Yuraw, Yuraw uzi sbaysan nya yaba yaya mcisan sinsi.

pincisan sinsi ki yaba yaya Yuraw ga, kyala utux tmucing, p’usan yaba
yaya ku sinsi, maha nanu la’1 myan maki 1 gako, utuw mong kay? ’ngayat
miru? ini ga utuw tm’alih s’uli? peyux wayan naha spkayal.

kyala utux tmucing pincisan naha, ru wayal sinsi la. mmawsa sinsi ga,
prasan sinut, abang, ru kaway ni yaya. txan Yuraw 1 sinsi, ma’as balay.

ma’as lungan sinsi ru wayal wahan magan ni utux sinsi ru wayal la.

